
“အသင်မနှင့် ခွဲခွာသွားပြီးနောက် ငါကိုယ်တော်သည်
ကလိမဟ်(စကားလုံး)လေးခုကို သုံးကြိမ်

ရွတ်ဆိုတော်မူခဲ့သည်။ ယင်းတို့သည် ဒီ‌နေ့တမနက်လုံး
အသင်မရွတ်ဆိုခဲ့သမျှအရာများဖြင့် ချိန်ဆပါက

ထိုကလိမဟ်တော်လေးခုသည် ယင်းတို့ထက် အလေးချိန်အားဖြင့်
သာပေမည်

မုအ်မင်န်တို့၏ မိခင်ကြီး ဂျုဝိုင်ရိယဟ်(ရဿွိယလ္လာဟုအန်ဟာ)က ဆင့်ပြန်ခဲ့သည်။
တမန်တော်မြတ် (ဆွလ္လလာဟုအလိုင်ဟိဝစလ္လမ်)သည် သူမထံမှ နံနက်စောစော ဖဂျရ်ဆွလာသ်

ဝတ်ပြုပြီးချိန်၌ ထွက်သွားတော်မူခဲ့သည်။ ထိုအချိန် သူမသည် မိမိ၏
ဆွလာသ်ဝတ်ပြုရာနေရာ၌ ရှိနေလေသည်။ ထို့နောက် ကိုယ်တော်မြတ်သည်

နေမြင့်ပြီးချိန်တွင် ပြန်လည်ကြွမြန်းလာခဲ့ရာ သူမသည် ထိုင်နေလျက်ပင် ရှိနေသည်။
ထိုအခါ ကိုယ်တော်မြတ်က “အသင်မသည် ငါကိုယ်တော်အသင်မအား ထားခဲ့သည့်

အနေအထားအတိုင်းပင် ရှိနေသလော’ ဟု မေးတော်မူရာ သူမက “ဟုတ်ကဲ့” ဟု ဖြေကြားခဲ့သည်။
ထိုအခါ တမန်တော်မြတ်(ဆွလ္လလာဟုအလိုင်ဟိဝစလ္လမ်)က “အသင်မနှင့်

ခွဲခွာသွားပြီးနောက် ငါကိုယ်တော်သည် ကလိမဟ်(စကားလုံး)လေးခုကို သုံးကြိမ်
ရွတ်ဆိုတော်မူခဲ့သည်။ ယင်းတို့သည် ဒီ‌နေ့တမနက်လုံး

အသင်မရွတ်ဆိုခဲ့သမျှအရာများဖြင့် ချိန်ဆပါက ထိုကလိမဟ်တော်လေးခုသည် ယင်းတို့ထက်
အလေးချိန်အားဖြင့် သာပေမည်။ (ထိုကလိမဟ်တော်များမှာ) « سُبحَْانَ اللهِ وبَحَِمْدهِِ، عدَدََ خَلقِْهِ ورَضَِا

အလ္လာဟ်အရှင်မြတ်အား ထိုအရှင်မြတ်၏ ဖန်ဆင်းခံများ၏) « نفَْسِهِ وزَنِةََ عرَْشِهِ ومَِداَدَ كلَمَِاتهِِ
အရေအတွက်နှင့်အမျှ၊ အရှင်မြတ်၏ ကျေနပ်နှစ်သက်တော်မှုသည်နှင့်အမျှ၊ အရှင်မြတ်၏

အရ်ရှ်ပလ္လင်တော်၏ အလေးချိန်နှင့်အမျှ၊ အရှင်မြတ်၏ စကားတော်များ၏
မှင်ပမာဏနှင့်အမျှ ချီးမွမ်းခြင်းနှင့်အတူ အလွန်စင်ကြယ်တော်မူကြောင်း

မြွက်ဆိုပါ၏။ )”
[صحيح] [رواه مسلم]

တမန်တော်မြတ်  (ဆွလ္လလာဟုအလိုင်ဟိဝစလ္လမ်)သည်  မိမိ၏  ဇနီးကြင်ယာတော်ဖြစ်သူ
မိခင်မွန်ကြီး  ဂျူဝိုင်ရိယဟ်  (ရဿွိယလ္လာဟုအန်ဟု)  ထံမှ  ဖဂျရ်ဆွလာသ်ပြီးနောက်
နံနက်အစောပိုင်း၌ ထွက်ခွာတော်မူခဲ့သည်။ ထိုအချိန် သူမသည် မိမိ၏ ဆွလာသ်ဝတ်ပြုရာနေရာ၌
ထိုင်လျက်ရှိနေလေသည်။  ထို့နောက်  ကိုယ်တော်မြတ်သည်  နေမြင့်ပြီးချိန်တွင်
ပြန်လည်ကြွမြန်းလာခဲ့ရာ  သူမသည်  ထိုင်နေလျက်ပင်  ရှိနေလေသည်။  ထိုအခါ  တမန်တော်မြတ်
(ဆွလ္လလာဟုအလိုင်ဟိဝစလ္လမ်)က  မိန့်တော်မူသည်-  “အသင်မသည်  ငါကိုယ်တော်အသင်မအား
ထားခဲ့သည့်  အနေအထားအတိုင်းပင်  ရှိနေသလော’  သခင်မက  “ဟုတ်ကဲ့”ဟု  ဖြေကြားလေသည်။
တမန်တော်မြတ်  (ဆွလ္လလာဟုအလိုင်ဟိဝစလ္လမ်)က  မိန့်တော်မူသည်-  “အသင်မနှင့်
ခွဲခွာသွားပြီးနောက်  ငါကိုယ်တော်သည်  ကလိမဟ်(စကားလုံး)လေးခုကို  သုံးကြိမ်တိုင်
ရွတ်ဆိုတော်မူခဲ့သည်။  အကယ်၍  ၎င်းကလိမဟ်တော်များ၏  အကျိုးကျေးဇူးကို  အသင်မ

ဒီမှာထိုင်ပြီး  ရွတ်ဆိုနေသမျှအားလုံးနဲ့  နှိုင်းယှဉ်လိုက်ရင်  ဤစကားလုံးလေးလုံးက
၎င်းတို့အားလုံးထက်  ပိုမိုလေးလံသာလွန်နေပေလိမ့်မည်။”  "စွဗ်ဟာနလ္လာဟ်"
(အလ္လာဟ်အရှင်မြတ်သည်  ချို့ယွင်းချက်အားလုံးမှ  စင်ကြယ်တော်မူပါသည်)  -  အရှင်မြတ်သည်
ချို့ယွင်းချက်များနှင့် အပြစ်အနာများမှ စင်ကြယ်တော်မူကြောင်း ဖော်ပြခြင်းဖြစ်သည်။
"ဝဗိဟမ်ဒီဟီ"  (အရှင်မြတ်အား  ချီးမွမ်းခြင်းနှင့်အတူ)  -  အကြောင်းမှာ  အရှင်မြတ်သည်
ထိုသို့  လမ်းညွှန်တော်မူသော  လှပတင့်တယ်သော  ချီးမွမ်းခြင်းကို
ပိုင်ဆိုင်တော်မူသောကြောင့်ဖြစ်သည်။  "အဒဒ  ခလ်ကိဟီ"  (အရှင်မြတ်၏  ဖန်ဆင်းခံများ၏
အရေအတွက်နှင့်အညီ) - အလ္လာဟ်အရှင်မြတ်မှတစ်ပါး မည်သူမျှ မရေတွက်နိုင်သော အရှင်မြတ်၏
ဖန်ဆင်းခံသတ္တဝါအပေါင်းတို့၏  အရေအတွက်နှင့်အညီ၊  "ဝရိဿွာ  နဖ်စီဟီ"  (အရှင်မြတ်
ကျေနပ်နှစ်သက်တော်မူသည့်အတိုင်း)  -  အရှင်မြတ်၏  နှစ်သက်တော်မူခြင်းကို  ခံရသော
ကျေးကျွန်တို့နှင့်  ပတ်သက်၍  အရှင်မြတ်  နှစ်သက်တော်မူသည့်  ပမာဏအတိုင်း၊  ယင်းသည်
အတိုင်းအဆကို မသိနိုင်သော အရာဖြစ်၏၊ "ဝဇိနသ အရ်ရှိဟီ" (အရှင်မြတ်၏ အရ်ရှ်ပလ္လင်တော်၏
အလေးချိန်နှင့်အညီ)  -  အကြင်  အရ်ရှ်ပလ္လင်တော်သည်  အကြီးမားဆုံးနှင့်  အလေးဆုံးသော
ဖန်ဆင်းခံဖြစ်သည်။ "ဝမိဒါဒ ကလိမာသိဟီ" ( ထို့ပြင် အရှင်မြတ်၏ ကလိမဟ်(စကား) တော်များ၏
မှင်ပမာဏနှင့်အညီ)  -  အလ္လာဟ်အရှင်မြတ်၏  ကလိမဟ်များသည်  အကန့်အသတ်မရှိ၊
ကုန်ဆုံးခြင်းလည်းမရှိပေ။  ဤအချက်သည်  အပိုင်း  (၃)ပိုင်းလုံးကို  လွှမ်းခြုံ၏။
အကြောင်းမှာ အရှင်မြတ်၏ စကားတော်များ၏ မှင်ပမာဏသည် ၎င်း၏ ပမာဏ၊ ၎င်း၏ ဂုဏ်တော်၊ ၎င်း၏
အရေအတွက်တို့၌  အဆုံးအစ  မရှိသောကြောင့်တည်း။  သို့သော်  ရည်ရွယ်ချက်မှာ
များပြားလှခြင်းကို  အလေးပေး  ဖော်ပြခြင်းပင်  ဖြစ်၏။  အဘယ်ကြောင့်ဆို‌သော်  ရှေးဦးစွာ
ဖန်ဆင်းခံသတ္တဝါတို့၏  အရေအတွက်ကို  ကိန်းဂဏန်းဖြင့်  ရေတွက်နိုင်သည့်  ပမာဏကို
ဖော်ပြခဲ့ပြီး၊  ထို့နောက်  ထိုထက်ကြီးမြတ်သော  အရာသို့  တက်လှမ်းကာ  အရှင်မြတ်၏
နှစ်သက်တော်မူခြင်းဖြင့်  ဖော်ပြခဲ့၏။  ထို့နောက်  အကြီးမားဆုံး  ဖန်ဆင်းခံတည်းဟူသော
အရ်ရှ်ပလ္လင်တော်၏ အလေးချိန်ဖြင့် ဖော်ပြခဲ့၏။ သို့ဖြစ်၍ ပထမအချက်သည် အရေအတွက်နှင့်
အတိုင်းတာပမာဏအတွက်၊  ဒုတိယအချက်သည်  ဂုဏ်တော်နှင့်  အရည်အသွေးအတွက်၊  တတိယအချက်သည်
ကြီးမားခြင်းနှင့်  လေးလံခြင်းအတွက်  ဖြစ်လေသတည်း။

